ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ԵՎ 2022 ԹՎԱԿԱՆԻ ՄԱՐՏԻ 3-Ի N 236-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1.ՀՀ ֆինանսների նախարարություն

	30.05.2022թ.

	
	№ 01/8-4/10123-2022


	Ձեր 27.05.2022թ. N ԳՍ/23.1/13485-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն և 2022 թվականի մարտի 3-ի N 236-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման գծով չբաշխված միջոցներից 7,783,374.1 հազար դրամը վերաբաշխել և այն ուղղել թվով 11 ճանապարհահատվածների հիմնանորոգման աշխատանքների իրականացմանը, հայտնում ենք հետևյալը.
1. Նախագծով «21001. Պետական նշանակության ավտոճանապարհների հիմնանորոգում» միջոցառման ՀՀ կառավարության մասով ինն ամսվա կտրվածքով նախատեսված միջոցները բավարար չեն Նախագծով առաջարկվող նվազեցումը կատարելու համար:


	   




    









Ընդունվել է: Կատարվել են համապատասխան փոփոխություններ:

	2.	Նախագծով ներկայացված՝ մարզային նշանակության ավտոճանապարհների երկարությունը ինն ամսվա և տարվա կտրվածքով համապատասխանաբար 6.6 և 10.1 կիլոմետրերով նվազեցնելու առաջարկությունը հնարավոր չէ կատարել, քանի որ արդյունիքի վերը նշված ցուցանիշների մնացորդները ինն ամսվա և տարվա կտրվածքով կազմում են համապատասխանաբար 4.5 և 8.0 կիլոմետր։ Ուստի նշվածով պայմանավորված անհրաժեշտ է համապատասխան փոփոխություն կատարել Նախագծի N 4 հավելվածում։
	Ընդունվել է: Կատարվել են համապատասխան փոփոխություններ:

	3 Նախագծով առաջարկվում է «Արթիկ համայնքի Սպանդարյան փողոցի ասֆալտապատում» օբյեկտի գծով կատարել միջեռամսյակային վերաբաշխում։ Նկատի ունենալով, որ նշված օբյեկտի գծով ՀՀ 2022 թվականի պետական բյուջեով միջոցներ նախատեսված չեն, առաջարկում ենք այն հանել Նախագծից։
	Ընդունվել է: Կատարվել են համապատասխան փոփոխություններ:

	4.	Նախագծով անհրաժեշտ է փոփոխություններ կատարել նաև ՀՀ կառավարության 23.12.2021թ. N 2121-Ն որոշման N 9 հավելվածի N 9.7 աղյուսակում՝ արդյունքի չափորոշիչների փոփոխությունների մասով։
	Ընդունվել է: Կատարվել են համապատասխան փոփոխություններ:

	5.	Առաջարկում ենք Նախագծի N 5 հավելվածում չլրացնել ԳՄԱ կոդերի հերթական համարները, քանի որ նշված հերթական համարներով կոդերը վերաբերում են «Ճանապարհային դեպարտամենտ» հիմնադրամի գնումների պլանին:
Ընդ որում ԳԱՄ կոդերի հերթական համարների տրամադրումը ավտոմատ եղանակով կապահովվի էլ. գնումների համակարգի կողմից՝ Նախագիծը հաստատվելուց հետո գնումների պլանում կատարվելիք լրացումների ժամանակ:
	Ընդունվել է: Կատարվել են համապատասխան փոփոխություններ:

	2.ՀՀ արդարադատության նախարարություն

	30.05.2022թ.

	
	N /27.3/23411-2022

	         Ի պատասխան Ձեր 2022 թվականի մայիսի 27-ի թիվ ԳՍ/23.1/13486-2022 գրության՝ հայտնում ենք, որ «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն և 2022 թվականի մարտի 3-ի թիվ 236-Ն որոշումների մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից պետական փորձագիտական եզրակացություն չի տրամադրվում՝  նկատի ունենալով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջները, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:

